
V E N D I M

PËR CAKTIMIN E PARTIVE POLITIKE QË DO TË PARAQESIN PROPOZIME PËR ANËTARË TË KZAZ-së Nr. 19, PËR ZGJEDHJET PËR KRYETARIN E BASHKISË DIBËR, QARKU DIBËR, TË DATËS 11 SHTATOR 2016
Komisioni Qendror i Zgjedhjeve, në mbledhjen e tij të datës 08.08.2016, me pjesëmarrjen e:

Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                   
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement     
ZGURI-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për caktimin e partive politike që do të paraqesin propozime për anëtarë të KZAZ-së nr. 19, për zgjedhjet e pjesshme për Kryetarin e Bashkisë Dibër, Qarku Dibër, të datës 11 shtator 2016. 
BAZA LIGJORE:
Neni 23, pika 1, germa “a”, neni 29 pika 1, 4 dhe 6, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V E R E N:

Presidenti i Republikës, me dekretin nr. 9716, datë 02.08.2016, ka caktuar datën 11 shtator 2016 për zhvillimin e zgjedhjeve për Kryetar të Bashkisë Dibër, qarku Dibër. 

Në përputhje me nenin 29, pika 6 të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshur, në rastin e zgjedhjeve të pjesshme, Komisioni i Zonës së Administrimit Zgjedhor (KZAZ), ngrihet jo më vonë se 10 ditë nga data e nxjerrjes së dekretit të Presidentit të Republikës për caktimin e datës së zgjedhjeve. 

Në referim të procedurës së përcaktuar në nenin 29 të Kodit Zgjedhor, të ndryshuar, pikës 1, germat “a” dhe “b”, KZAZ nr. 19, do të përbëhet:

· dy anëtarë do të propozohen nga partia kryesore e shumicës parlamentare;

· dy anëtarë do të propozohen nga partia kryesore e opozitës parlamentare;

· një anëtar do të propozohet nga partia e dytë e shumicës parlamentare; 
· një anëtar do të propozohet nga partia e dytë e opozitës parlamentare;
· anëtari i shtatë i KZAZ-së nr. 19, do të përcaktohet në përfundim të procedurës së shortit që do të hidhet në KQZ mes partisë kryesore të shumicës parlamentare dhe partisë kryesore të opozitës parlamentare. 

Bazuar në përcaktimet e  nenit 29 pika 4 të Kodit Zgjedhor, të ndryshuar, në rastin e zgjedhjeve vendore, renditja e partive për efekt të ndarjes së vendeve në KZAZ, përcaktohet në bazë të numrit të votave të fituara në shkallë vendi për këshillat vendorë në zgjedhjet pararendëse nga partitë parlamentare. 
KQZ me vendimin nr. 759, datë 06.08.2013, ka shpallur rezultatin përfundimtar të zgjedhjeve për Kuvendin e Shqipërisë të datës 23.06.2013, ku numri i mandateve të fituara nga partitë parlamentare, është si më poshtë:
1.
Partia Socialiste e Shqipërisë

65 mandate

2.
Partia Demokratike



50 mandate

3.
Lëvizja Socialiste për Integrim

16 mandate

4.
Partia Drejtësi, Integrim dhe Unitet
  
  4 mandate

5.
Partia Republikane Shqiptare

  3 mandate

6.
Partia Bashkimi për të Drejtat e Njeriut
  1 mandat

7.
Partia Kristian Demokrate e Shqipërisë
  1 mandat
Komisioni Qendror i Zgjedhjeve, me vendimin Nr.965, datë 10.08.2015, ka shpallur rezultatin përfundimtar të zgjedhjeve për Organet e Qeverisjes Vendore të datës 21.06.2015 si dhe numrin e votave të fituara nga secili subjekt zgjedhor në shkallë kombëtare, bazuar në rezultatin e votave të fituara nga çdo subjekt zgjedhor në votimin për këshillat e qeverisjes vendore.

Renditja e partive parlamentare, sipas numrit të votave të fituara në votimin për këshillat vendorë  është si më poshtë: 

1. Partia Socialiste e Shqipërisë




 402.709 vota 

2. Partia Demokratike



                          
 317.620 vota

3. Lëvizja Socialiste për Integrim                                     
   
 259.934 vota 

4. Partia Drejtësi Integrim dhe Unitet                                           59.701 vota 
5. Partia Republikane



                                53.784 vota  

6. Partia Bashkimi për të Drejtat e Njeriut                          
   14,771  vota 

Sa më sipër, referuar numrit të votave të fituara për këshillat vendorë në shkallë vendi dhe përfaqësimit në Kuvendin e Shqipërisë, partia e parë dhe e dytë e shumicës parlamentare të cilave u lind e drejta të propozojnë anëtar të KZAZ-së nr.19, që do të ngrihet për zgjedhjet për Kryetar të Bashkisë Dibër, Qarku Dibër, të datës 11.09.2016, janë Partia Socialiste dhe Lëvizja Socialiste për Integrim. 

Partia e parë dhe e dytë e opozitës parlamentare të cilave u lind e drejta të propozojnë anëtarë të KZAZ-së nr. 19, që do të ngrihet për zgjedhjet për Kryetar të Bashkisë Dibër, Qarku Dibër, të datës 11.09.2016,janë Partia Demokratike dhe Partia Republikane. 

Anëtari i shtatë i KZAZ-së nr. 19, do të propozohet nga partia që do të dalë fituese në shortin që do të hidhet në KQZ, ndërmjet Partisë Socialiste dhe Partisë Demokratike, si parti kryesore të shumicës dhe opozitës parlamentare.

PËR KËTO ARSYE:

Komisioni Qendror i Zgjedhjeve, mbështetur nenin 23, pika 1, germa “a”, nenin 29 pika 1, 4 dhe pika 6, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 

V E N D O S I :

1. Për zgjedhjet për Kryetar të Bashkisë Dibër, Qarku Dibër, anëtarët e KZAZ-së Nr. 19, do të propozohen si më poshtë: 

a) Dy anëtarë do të propozohen nga Partia Socialiste e Shqipërisë;

b) Dy anëtarë do të propozohen nga Partia Demokratike;

c) Një anëtar do të propozohet nga Lëvizja Socialiste për Integrim;

d) Një anëtar do të propozohet nga Partia Republikane Shqiptare;
e) Anëtari i shtatë do të propozohet nga partia që do të dalë fituese në shortin që do të hidhet në KQZ, ndërmjet Partisë Demokratike dhe Partisë Socialiste e Shqipërisë.

2. Ky vendim hyn në fuqi menjëherë.

